
O‘QITISH JARAYONINI SIFATLI TASHKIL ETISHDA TA’LIM TEXNOLOGIYALARINI
TANLASH

Sharipova Nargiza O’ktamovna
Amonova Nilufar Rizayevna
BMTI “NGT” fakulteti 200-21 NGT guruhi talabasi

Annotatsiya: Maqolada ayni bir mavzuni o‘qitish jarayonida ta’lim
texnologiyalarini tanlash, ular asosida mavzuni talabalarga sifatli qilib yetkazish
usullarini tanlash muammolari yoritiladi.

Kalit so‘zlar: pedagogik mahorat, interfaol usul, axborot ta’lim muhiti, pedagogik
texnologiya, dialektik tafakkur.

Zamonaviy ta’limni tashkil etishga qo‘yiladigan muhim talablardan biri ortigcha
ruhiy va jismoniy kuch sarf etmay qisqa vaqt ichida yuksak natijalarga erishishdir.

Qisqga vaqt orasida muayyan nazariy bilimlarni o‘quvchilarga yetkazib berish,
ularda ma’lum faoliyat yuzasidan ko’nikma va malakalarni hosil qilish, shuningdek,
o‘quvchilar faoliyatini nazorat qilish, ular tomonidan egallangan bilim, ko‘nikma
hamda malakalar darajasini baholash o‘qituvchidan yuksak pedagogik mahorat hamda
ta’lim jarayoniga nisbatan yangicha yondashuvni talab etadi.

Pedagogik texnologiyalardan majburan foydalanish mumkin emas. Aksincha,
tajribali pedagoglar tomonidan asoslangan yoki ular tomonidan qo‘llanilayotgan ilg‘or
texnologiyalardan maqsadga muvofiq foydalanish bilan birga, wularni ijodiy
rivojlantirish maqsadga muvofiqdir. Quyida ta’lim amaliyotida qo‘llanilayotgan
interfaol usullardan bir nechtasining mohiyati va ulardan foydalanish borasida so‘z
yuritamiz: “Fikriy hujun®

Mazkur usul o‘quvchilarning mashg‘ulotlar jarayonidagi faolliklarini ta’'minlash,
ularni erkin fikr yuritishga rag‘batlantirish hamda bir xil fikrlash inersiyasidan ozod
etish, muayyan mavzu yuzasidan rang-barang g‘oyalarni to‘plash, shuningdek, ijodiy
vazifalarni hal etish jarayonining dastlabki bosqichida paydo bo‘lgan fikrlarni engishga
xizmat qiladi.

Bu usul A.F.Osborn tomonidan tavsiya etilgan bo‘lib, uning asosiy tamoyili va
sharti mashg‘ulotning har bir ishtirokchisi tomonidan o‘rtaga tashlanayotgan fikrga
nisbatan tanqidni mutlaqo taqiqlash, har qanday lugma va hazil-mutoyibalarni
rag'batlantirishdan iboratdir. Bu usuldan foydalanish chog'ida o‘quvchilarning
umumiy soni 15-20 nafardan oshmasligi magsadga muvofiqdir. “Yalpi fikriy hujum”-
ushbu usul J.Donald Filips tomonidan ishlab chiqgilgan va 20-60 nafar o‘quvchilardan
iborat sinflarga qo‘llash mumkin.

Usul o‘quvchilar tomonidan yangi g‘oyalarning o‘rtaga tashlanishi uchun sharoit
yaratib berishga xizmat qiladi. Har biri 5 yoki 6 nafar o‘quvchilarni oz ichiga olgan
guruhlarga 15 daqiqa ichida ijobiy hal etilishi lozim bo‘lgan vazifalar beriladi.

Belgilangan vaqtda guruhdan biror o‘quvchi axborot beradi. Guruh tomonidan

‘hyG}i
.,&
Nl

Sy
B

berilgan axborot boshqga guruh a’zolari tomonidan muhokama qilinadi va baholanadi.
O‘qituvchi guruhlar ichidan eng yaxshi deb topilgan javoblarni e’lon qiladi va
faoliyatlariga qarab rag‘batlantiradi.

